
estibaliz canto 

"estrategikoa da 
mendizorrotza 
eraberritzea"



Z
ergatik erabaki zenuen ALEAn harpidetzea?
Lehen Geu Gasteiz aldizkariaren 
harpideduna nintzen eta orain 
Aleakidea naiz, euskarazko 
komunikabideak babestea 
garrantzitsua iruditzen zaidalako. 
Gainera, ALEAren testuak ulergarriak 

egiten zaizkit nire euskara mailarako. 
Zeintzuk dira zure ustez ALEAren alde indartsuenak?
Herrietako berriak, batez ere, Araba osoa kontuan 

hartzen dutelako. Ale bakoitzean herri bati 
buruzko informazioa eskaintzen dute eta horrek 
Araba ezagutzen laguntzen dit. Gainera, 
azkenaldian itxura aldatu du eta oraingo formatua 
gustatzen zait, besteak beste, tipografia, irudiak...
Aldizkariaren zein sail irakurtzen duzu lehendabizi?
Agenda eta iragarkiak... Oihanederrekoak zehazki, 
asteko plangintza egiteko! eta denbora gehiago 
dudanean, erreportajeak eta elkarrizketak 
irakurtzen ditut.

"Araba ezagutzen 
lagundu dit Aleak"
ALBERTO BENITO MTZ DE IBARRETA 

Gasteiz, 53 urte

Izan zaitez ALEAkide
www.alea.eus/aleakideak



ALEA 3

156
2018-06-29 ostirala
azaleko irudia: 
aritz mtz. de luna

Kultura eta Hizkuntza Politika Sailak 
(Hizkuntza Politikarako Sailburuordetzak) diruz lagundua

bultzatzaileak laguntzaileak

argitaratzailea 
arabako alea komunikazio taldea 
zuzendaria 
aritz martinez de luna
erredakzioa 
anakoz amenabar
mirian biteri
esti lanao
estitxu ugarte
edizio digitala
Juanma Gallego
komertziala
erlantz anda
inprenta
Gertu inprimategia
tirada: 2.100 ale

egoitza nagUsia 
eskola kalea 10, 7.bulegoa
01001 Gasteiz (araba)
tel.: 945 71 60 09
info@alea.eus

PUblizitatea 
publizitatea@alea.eus  
tel.: 695 63 28 62

HarPidetza 
harpidetza@alea.eus
tel.: 945 71 60 09  

lege gordailua:  Vi-32-2015
issn: 2386-8961

aleak ez ditu bere gain hartzen iritzia sailean edo bestelako 
orrialdeetako kolaboratzaileek adierazitako iritzien erantzukizunik.

asteko kolaboratzaileak: txema ramirez de la Piscina, aintzane urrutia eta 
mikel zumeta.

4 sakonean: sexu-askapenerako nazioarteko eguna.
8 Protagonista: estibaliz canto Gasteizko kultura, kirol eta Hezkuntza 

zinegotzia.
12 iritzia: txema ramirez de la Piscina eta aintzane urrutia.
14 iruditan: euskaraldiaren hamaikakoa aurkeztu dute Gasteizen. 
16 gizartea: trebiñuko auzia berriz iritsi da espainiako senatura.
17 gizartea: aramaioko bañera parkea eraberritzea, aztergai.
18 gizartea: odol-emateen premia dago uda partean.
20 esanak eta datuak.
21 laburrak.
22 kultura: martiodako tebasko legioaren erlikiak eraberritu dituzte.
24 kultura: egoitz diaz ibargoitia: "sarrionandiaren istorio bat drama fantastiko 

bihurtu dut" .
26 kultura: erro musika zigilua aurkeztu dute.
27 zinema: mikel zumeta.
28 gure bazterrak: artziniega.
29 irakurleen txokoa. 
30 agenda.

Aurkibidea



Sakonean

2
019an beteko dira 50 urte Stonewall Inn tabernako 
istiluetatik: New Yorkeko taberna hartan biltzen ziren 
lesbiana, gay eta transexualek Poliziaren etengabeko 
jazarpenari planto egin eta antolatzen hasi ziren 
euren eskubideen alde. Gertakari haiek jotzen dira 
egungo sexu-askapen mugimenduaren aurrekaritzat. 
New Yorken gertatu zen, baina beste edozein tokitan 

ere izan zitekeen, baita Gasteizen ere, esaterako.
Stonewall-eko istiluak baino hamar urte lehenago jaio zen Sejo 

Carrascosa Madrilen, eta bertan hasi zuen LGTB kolektiboaren 
eskubideen aldeko militantzia, La Radikal Gai izeneko talde 
mitikoan. Orain dela 25 urte Gasteiza etorri zenean, COGAL 
izeneko taldean sartu zen, gerora Gaytasuna izango zena. 
"Borrokatzeko gogoz" iritsi zen. GIBaren inguruko borroka eta 
bisibilitatea ziren garai hartan lehentasunak, jendearen arteko 
elkar ezagutzarekin batera: "Gure helburua ez zen asistentzialista, 
baina jendeak hori behar zuen, eta horretan ere aritzen ginen". 
Lumagorri Heterosexismoaren Aurkako Taldean dabil egun 
Carrascosa.

Gaytasuna izena "ezaguna" egiten zaio Garazi Beramendiri, 
baina oso urrutikoa. Eta ez da harritzekoa, izan ere 1993an jaio zen 
gasteiztarra. Andu Martinez, aldiz, 1998an jaiotakoa da eta 
Gaytasuna taldea ezaguna ere ez zaio egiten. Beramendik talde 
batean baino gehiagotan militatu du, ez baitzaio gustatzen etiketa 
bakarrean kokatzea. Martinezen hitzetan, ez da egon Gasteizen 

E28: Gorputz 
subertsiboak vs. 
asimilazioa
ekainaren 28a sexu-askapenaren nazioarteko eguna dela-eta, Gasteizko lGtb mugimenduko adin 
ezberdinetako hiru kide elkartu ditugu solasaldian: sejo carrascosa, Garazi beramendi eta andu martinez. 
Gehiago izan zitezkeen, beste batzuk beharbada, kontuak faltan agian bai, baina soberan ez daudelakoan.

testua eta argazkia: Jon altza
 

Sejo Carrascosa, Andu Martinez eta     
Garazi Beramendi, Gasteizko Buruileria 
plazan.

4 ALEA

Sakonean

6 ALEA

gazteentzat «erreferentzia sendoa» izan den talderik azken 
urteetan. Hala ere, biak dabiltza E28ko koordinadoran.

Hirurek adierazi dute etiketekiko zalantza handiak dituztela, izan 
ere gorputzak adina etiketa egon daitezke, eta identitate guztiak 
gurutzatzen dira gorputz bakoitzean. Carrascosaren hitzetan, 
"heteronormaren aurka borrokatzea da garrantzitsuena", arau 
heterosexual nagusiaren aurka, alegia. LGTB siglei buruz, sistemak 
berak ezarritako terminotzat dute, normaltasunean sartzeko 
saiakeratzat. Horien bitartez, kolektiboa asimilatzeko modua ikusten 
du Martinezek, "pinkwashing eta kapitalismo arrosari esker". Areago 
joan da Carrascosa: "Etiketa pila bat soberan daude, kontzesio bat 
dira".

Beramendik kolektiboaren bi irudi daudela esan du: alde batetik, 
"molestatzen duten pertsonak" eta, bestetik, erakundeek LGTB 
kolektiboaz saldu nahi duten irudia. Alegia, jendarte eta erakunde 
mailan nolabaiteko talde erosoa osatzeko saiakera hori, onen eta 
gaiztoen arteko dikotomia. Sejo Carrascosak argi du: eskolan ezarri 
zioten lehen etiketa, norbaitek "maritxu!" oihukatu zionean.

Asimilazioa edo subertsioa
Eskubideen aldeko borrokaren lorpen nagusitzat jo zen 2005ean sexu 
bereko pertsonen arteko ezkontza Espainiako legerian sartu izana. 
Lorpen handia izanda ere, kolektiboaren borroka desaktibatzeko 
mekanismo gisa ere jo izan da. "Kanon heterosexualak eta botere 
harremanak errepikatzeko" modua ikusten du Andu Martinezek.

Jendarte-eraldaketa oso batean sinesten dute hirurek, erakundeek 
aitortutako eskubideetatik harago. Migranteen auzia aipatu dute 
adibide gisa: eskubideak aitortu eta "erreformismo hutsean erori" 
baino, sistemaren aldaketa osoa beharrezkotzat jotzen dute arlo 
horretan ere. 

Kolektiboak garai bateko izaera subertsiboa berreskuratu behar 
duela adierazi dute, eta aitortu dute erakundeek "emandako" 
eskubideak nolabaiteko delegazionismoa sortu dutela, hau da, dena 
erakundeek egingo dutelako irudipena. "Asimilazioa" eta 
"subertsibitatea" izan dira solasaldiko hitz errepikatuenak, txanpon 
beraren bi aldeak izango balira bezala.

Intersekzionalitatea, heteronorma, pinkwashinga... terminologia 
horren zurrunbiloan galtzeko arriskuaz ohartuta, horiek 
jendarteratzeko moduez galdetu diegu. Aitortu dute ez dela erraza 
horiek ulertaraztea, denetariko jendearekin egin dutelako topo, oso 
irekiak direnekin eta saiakera egitea merezi ere ez dutenekin.

Egiturazko biolentzia
Joan den maiatzaren 17ko homolesbotransfobiaren egunean 
aurkeztu zuen Lumagorri taldeak Gasteizko Sexu-orientazio eta 
genero-identitateekiko gorroto-delituen lehen txostena. Urtebeteko 
epean, 15 erasoren berri jaso zuten Transbollomarika Sarearen 
telefonoan.

Zentzu horretan, Garazi Beramendik nabarmendu du eraso-modu 
tradizionalek bere horretan jarraitzen dutela, arestian aipaturiko 
"marika!" hori belaunaldi guztietan errepikatzen da, baina sare 
sozialen bitartez egindakoak gehitu behar zaizkiela gaur egun. Andu 

gorPUtz anitz eta 
sUbertsiboen 
aldeko 
manifestazioa 
egingo dUte

Urtebeteko ePean, 
15 erasoren berri 
Jaso zUten 
transbollomarika 
sareko telefonoan

Martinezen hitzetan, garrantzitsuena da onartzea LGTB kolektiboak 
"egiturazko biolentzia" pairatzen duela.

Espazio askeei dagokienez, gero eta zabalduago daudela uste dute, 
baina nahiago dituzte espazio mistoak, "anbienteko" taberna 
tradizionalak baino, izan ere horrek "apurtzeko" aukera ematen du: 
norbera den moduan izatea aldarrikatzen dute, edozein dela aurrean 
dagoena. Hala ere, ezkerrekotzat jotako aisialdi-eremuetan ere 
egiteko asko dagoela onartu dute.

Kaleak gureak dira
Carrascosa Gasteiza iritsi zenean, ekainaren 28ko manifestazioetara 
28 bat lagun joaten zirela aitortu du eta, horietatik, hogei heteroak 
zirela, babesa ematera joandako lagunak, alegia. Gainerakoak "betiko 
zortziak ziren", bere hitzetan. Gaur egun, E28ko koordinadoran askoz 
jende gehiago dabilela diote gazteenek, baina aniztasuna falta dela 
aitortzen dute.

Urtero bezala kalera irtengo dira ekainaren 28ko sexu-askapenaren 
nazioarteko egunean, euren eskubideak aldarrikatzera ez ezik, 
jendarte-eraldaketa integrala exijitzera: gorputz anitz eta 
subertsiboen aldeko manifestazioa egingo dute 20:00etan Andre 
Maria Zuriaren plazatik abiatuta, eta Gaztetxean elkartuko dira 
ondorengo jaian, aldarrikapena eta gozamena ez direlako 
kontrajarriak. 

Joan den urteko ekainaren 28an Gasteizen egindako mobilizazioa.  ALEA



8 ALEA

Protagonista

F
ilologia klasikoan lizentziaduna, duela bi 
urte hartu zuen Estibaliz Cantok (Gasteiz, 
1991) Gasteizko Kultura, Hezkuntza eta 
Kirol zinegotzi kargua alderdi 
sozialistarekin, EAJrekin batera 
Gobernuan sartu eta gero. Principal 
antzokia edota Mendizorrotza estadioa 

eraberritzeko lanak, Blusa eta Neska kuadrilla 
desberdinen arteko liskarrak edota eskoletako 
segregazio datu kezkagarriak ditu, beste 
hainbaten artean, askatzeko korapilo nagusiak.
Nolakoa izan da Azkena asteburua? Rockzalea zara? 
Ez naiz bereziki rockzalea, baina gustatzen zait 
sortzen den giroa, eta urtero joaten naiz. Azken 
urteetan, gainera, azpiegitura aldetik hobetu egin 
da, eta ederki dago.
Musikarien artean emakumeen presentzia eskasa da. 
Pauso gehiago eman behar dira? 
Asko eman behar dira oraindik. Agertokian 
dauden emakume kopuruari dagokionez pausoak 
behar dira, gizarteak eskatzen duen moduan. 
Antolatzaileek badakite hori, eta horregatik azken 
hilabeteetako esfortzua, eta adibide moduan 
azken unean antolatu zuten emakume taldea. 
Ziurrenik parekidetasuna bilatu nahiko dute 

batzuek, baina taldeak direnak dira, eta 
kartelburu izateko gutxi: Joan Jett, Patti Smith... 
hain zuzen, talde horiek sortzen diren garaian, 80. 
hamarkadan, emakume gutxi gerturatzen zelako 
musikara, eta, beraz, gutxiago profesional izatera.
Uste dut, halere, indarra egin dezakegula maila 
lokalean, politikatik, formazioan, babesa ematen, 
taldeak ezagutzera ematen, emakumeak musika 
mota horretara gerturatu daitezen, taldeak sortu 
eta noizbait Azkenan izan daitezen. 
Ehun urte bete ditu Principalek, eta laster aurkeztuko 
dituzue ospakizun garrantzitsuenak.
Urte hasieran hainbat ekitaldi izan dira, baina 
osatzen eta hobetzen ari gara programazio hori 
urte amaierari begira. Espero dut herritarrek 
eurena sentitzea ehun urteko antzoki hori, eta 
gozatzea berarekin. Bestetik, ehun urteetako 
ospakizunak amaitzeko, antzokiaren erreforma 
proiektua amaitzea gustatuko litzaidake. 
Legealdia amaitu aurretik hasiko da erreforma hori?
Nahiko genuke. Ahal dudan guztia egingo dut 
horretarako. Bi urte hauetan ikasi dut, halere, 
Administrazioa oso motela dela, eta zailago egiten 
duela erabakiak hartzea. Otsailean atera genuen 
antzokiaren erreformarako konkurtsoa eta 

"Uste dut laster izango 
dela Gasteiz Antzokia 
abiatzeko akordioa"
EsTIBALIZ cANTO kultura, Hezkuntza eta kirol zineGotzia (Pse)

kulturaren Plan estrategikoa garatzeko elkargunea aurkeztu dute aste honetan Gasteizen, estibaliz 
cantoren ustez kulturak hartuko duen bidea "ezarriko" duena. Principal antzokiaren eraberritzea edota 
schommer argazkilaritza-zentroa ere mahai gainean dituen proiektu nagusien artean daude.
testua: anakoz amenabar. argazkiak: aritz martinez de luna. 

Protagonista

hilabete honetan esleitu dugu. Espero dut urria 
amaierarako dokumentua mahai gainean izatea. 
Gasteiz Antzokiari dagokionez, adostasunik izango al 
da oporraldiaren aurretik? 
Uste dut akordioa izango dela. Hasierako 
kokapenaren –Eskoriatza Eskibel– edota Ruiz de 
Bergara jauregiaren artean aukeratu beharko dute 
talde euskaltzaleek. Eskibel erabakitzen bada,  
kontuan izan behar da hiriaren harresiaren zati 
baten gainean eraikita dagoela, eta obra atzeratu 
egin daitekeela. Talde sozialistaren iritzia da 
Gasteiz Antzoki oso on bat egin daitekeela Ruiz de 
Bergara jauregian, arkeologia indusketa bat edo 
beste fuel-olio biltegi bat agertuko den zain egon 
gabe. Noski, beti aukera dago Euskararen Etxean 
lanean jarraitzeko; nahiz eta Gasteiz Antzokiak 
denbora bat beharko duen jaiotzeko, abian den 
proiektua indartzen jarraitu behar dugu.
Alberto schommer zentroa ere mahai gainean duzue. 
Nazioarteko argazkilari garrantzitsu honekin 
zorretan gaudela uste dugu alderdi sozialistatik, 
argazkilaritza zentro bat merezi duelako. 
Proiektuaren inguruan sinergiak batu ditugu PP 
eta EAJrekin, baina kokalekuan dago zalantza. 
Goya gasolindegi zaharra dugu, esaterako; 
deskontaminazioa amaitzeko zain gaude 
erabakiren bat hartzeko. Halere, sozialisten 
aldetik, inoiz ez gara tematu kokalekuarekin, eta 
proiektua adostuta badago ez dugu trabarik 
jarriko horrekin. 
Kulturaren Elkargunea aurkeztu duzue aste honetan. 
Zein helbururekin jaio da?
Kulturaren plan estrategikotik jaio da, kultur 
eragileekin prestatutakoa, 75 bat lagunekin; 
horretan erabaki da parte-hartze foro bat sortu 
behar dela, lehentasunak kontrastatu eta plan 
estrategikoa betetzen den zainduko duena, eta 
hala jaio da Kulturaren Elkargunea. Parte-
hartzeari dagokionez, uste dut prozesu hau berria 
dela, alegia Elkargunea sortzea aurretik osatutako 
plan estrategiko batekin. 70.000 euro ditugu 
planerako, eta horietatik premiazko bi neurri 
martxan daude: komunikazio plan bat osatzeko 
idazkaritza teniko bat eta Aldundiak prestatutako 
jardunaldi batzuk. Bestea nola banatu 
Elkarguneak erabakiko du.
Epe luzera begira, kolore politiko desberdinen gainetik 
eusteko egitura sendoa du Elkarguneak?
Plan estrategiko hau aho batez onartu dute talde 
politikoek. Gainera, Elkarguneak hurrengo 
hilabeteetan ondo funtzionatzen badu, 
proposamenak aurrera ateratzen baditu, kultura 

ikusarazten badu, eta emaitzak ikusten badira, 
aurrera egingo du. Politikook entzuten jakin behar 
dugu, eta hau lanerako erreminta bat besterik ez 
da; ni ez naiz aktorea, ez dut antzerki talderik, ez 
naiz pintorea, ez naiz kultura kudeatzailea...haiek 
dira egunero lanean ari direnak. Debate espazio 
sanoak eraikitzen badira, eta han erabakitzen 
dena egiten dela ikusten bada, oso positiboa 
izango da. Politikook izango ez genituzkeen ideia 
ederrak atera dira planetik. 
Zer nobedade izango dituzte aurtengo Gasteizko jaiek? 
Aurten uste dut jakin izan dugula izandako 
arazoei etekina ateratzen. Azken hilabeteetan bizi 
izan dugun tentsioa ez diot inori opa; blusa 
batzordea banatu egin da, eta egoera berri bat 
sortu da, arautu beharrekoa: diru publikoa eta 
espazio publikoa. Horrek eragina izan du, noski, 
diru-laguntza deialdi berrian. Jai hauek 
desberdinak izango dira, batetik, blusa kuadrillen 
kantu matxista eta homofobo eta jokabide 
sexistak penalizatuko direlako. Eta desberdinak 
izango dira txikiek abuztuaren 4ko antzeko 
jaitsiera bat biziko dutelako Edurne Txiki eta 
Zeledon Txikirekin. Jaiak tradizionalak izan behar 
dira, hori ez du inork zalantzan jartzen, baina 
eboluzionatzen doaz, iraganean geratu gabe. 
Azkena Rockekin gertatu bezala, aldaketak datoz; 
herritarrek gauzak exijitzen dituzte, eta jokabide 
sexistak onartzen ez dituen bezala, Udalak ez ditu 
horiek subentzionatuko.
Mendizorrotza eraberritzeko akordioa aurkeztu dute. 
Lehentasunezkoa al da? 
Estrategikoa dela esango nuke. Eraikin baten 
inguruan proiektu zabalago bat eraikitzeko aukera 
dagoelako, eta inguruak aukera desberdinak 
ematen dituelako. Subjektiboa da 
lehentasunezkoa ote den...
Herritarrei halako gai baten inguruan kontsulta egingo 
zenieke? 
Zein litzateke kontsulta horretan galdera, ordea? 
Estadioa handitzearen inguruan, finantziazio 
moduaren inguruan, proiektuaren inguruan? 
Zaila egiten zait. Halako epe luzerako proiektu 
estrategiko batek akordio politiko zabal bat behar 
duela uste dut. Parte-hartze foroak beharrezkoak 
direla uste dut, baina zalantza dut hautetsontziak 
jartzea erabaki ona den.
Hezkuntza alorrean, eskoletako segregazioa da kezka 
nagusietako bat. 
Eragile ezberdinen arteko mahai bat martxan jarri 
zen, hezkuntza eragile eta teknikariekin, eta 
kontsentsu agiri bat atera zen handik. Agiri 

horretako zortzi puntu dagozkio Udalari eta 
betetzen ari gara. Horren berri datorren asteko 
bileran, Eskola Kontseiluan, emango dugu. 
Neurrien artean daude, besteak beste, 
matrikulazio moduan aldaketa egitea eta guraso 
elkarteentzako aholkularitza eskaintzea.
Luzerako gaia da, ezta? 

Piano piano, si va lontano. Aurrera goaz. Urteetan 
utzi den gai bat da, eta orain buelta ematea zaila 
da. Arazoa identifikatuta dago, eta neurriak 
betetzen ari gara, baina, noski, erabaki 
garrantzitsuenak Jaurlaritzari dagozkio.
Zer iruditu zaizu Espainiako ministro berria? Zer 
eskatuko zenioke?
Asko gustatzen zait. Nik ere museo handi bateko 
zuzendari izan nahi dut kar kar. Eskatzen diot alor 
akademikoan ari direnak ez ahaztea, 
Humanitateak ez ahaztea. Kultura serio hartzea 
gustatuko litzaidake, eta hala egingo duela uste 
dut. Gasteiztik ere proposamenak egingo ditugu. 
Adibidez, ez dago informazio nahikorik laguntzen 
inguruan sortzaileentzako; aholkularitza eta 
komunikazio lan bat egin behar da.
Alkate bazina, zein erabaki hartuko zenuke? 
Ez da ikusgarria edo elegantea, baina premiazkoa 
dela uste dut: eraikin publikoak mantentzeko 
konpromiso akordio bat ezarriko nuke. Hamar 
urtetan hezkuntza eta kirol eraikinak txukundu 
behar dira eta horretarako urtez urteko diru 
partida bat ezarriko nuke. Krisiaren eraginez 
utzitako eraikinak berritzeko sekulako lanak 
izango ditugu orain, eta arazo bat da. 

"mendizorrotza eraberritzea 
estrategikoa da; ProiektU 
zabalago baten Parte da" 

"Urteetan Utzitako gaia da 
eskoletako segregazioa, eta 
bUelta ematea zaila izango da"

"Politikook entzUten Jakin 
beHar dUgU; ni ez naiz aktorea, 
ez Pintorea, ez kUdeatzailea..."

Estibaliz Canto zinegotzia, Gasteizko udaletxean duen bulegoan. 

Iritzia

M iraria dirudi. Uda bat-batean etorri eta dena transformatu 
du. Egun batzuen bueltan, bustita, goibel eta ilun zeuden 
karrikak, xirmi-xarmaz, eraldatu egin dira. Kale bazterrak 

piztu, parkeak jendez bete, plazak algarez osatu, tabernetako 
terrazak leporaino bete, gazte lerdenak gehiago liraindu, jantziak 
laburtu, aurpegien soslaia samurtu eta, oro har, jendearen umorea 
hobetu egin dela iruditzen zait. Eguzkiaren efektuak izango dira. 
Nago udararen etorrerak ustekabean harrapatu gaituela. Sinetsita 
geunden aurtengoa madarikazio baten ondorioa zela edota aldaketa 
klimatikoaren beste abisu bat. Ez dezagun garaipena aldarrikatu 
badaezpada ere.

Udaberrian eguzkia etsai izan dugun honetan, familia mexikar bat 
bisitan etorri zaigu etxera. Gasteizko hotzak ez ditu harritu (aldez 
aurretik abisatuta baitzeuden), jendearen eta, oro har, hiriburuaren 
harrera beroak bai, ordea. Euren hiria Gasteiz halako lau aldiz 
handiagoa da, baina haienak ez du gureak duen gizarte-
dinamikaren laurdenik ere. Horrexek harritu ditu gehien: hemen 
jendeak mobilizatzeko duen gaitasuna, tabernetan solasean 
jarduteko dugun premia, baita ekitaldiak antolatzeko dugun 
gaitasuna ere. Eta noski, gure ingurumena eta gastronomia. Pozik 
joan dira. Etortzeko irrikaz.

Gure baitan bilduak bizi gara. Sarritan, kanpotik etorri behar da 
norbait duguna balioesteko. Errepara iezaiozue, adibidez, asteburu 
honi. Hirigune historikoan Zaharraz harroko jaiak ditugu, bertoko 
auzo-lagunek modu autogestionatuan hamargarren urtez jarraian 
antolatzen dituzten jaiak dira, non era guztietako kontzertu, 
dantzaldi, jolas, azokak, dokumentalak, mahai-inguruak eta 
ekitaldiak izango diren. Larunbatean, berriz, Zuia Euskaraz festaren 
bigarren asteburua dute ospatzeko. Leloa: Sormena plazara. Eta, 
sormenaz hitz egiten hasita, horra hor apirilean Oihanederrek 
antolatu zituen gazte-sortegiak. Bestetik, ba al zenekiten une 
honetan eta Udalaren agendaren arabera, soilik Gasteizen 45 
lantegi, mintegi eta erakusketa desberdin daudela ikusgarri edo 
egingarri?

Kultur eskaintza zabala dugu. Balia dezagun, goza dezagun; uda 
bete plan dugu aurretik.  

gUre baitan bildUak 
bizi gara. sarritan, 
kanPotik etorri 
beHar da norbait 
dUgUna balioesteko

Uda bete plan

txema ramirez de la Piscina
kazetaritza irakaslea

Amaiera momentua iristeko gutxiago falta da, gutxiago… 
Beldur naiz, beldurra daukat, beldur handia sentitzen dut 

eta hortik ihes egitea erabaki du nire garunak. Daukadan 
bizi-senak galdetu gabe egin du aukeraketa. Bizirautea erabaki du 
eta hautatu du horretarako estrategia. 

Bat-batean, nire gorputzetik at nago. Nire begietan amorrua eta 
ezintasunaren malkoak ageri dira, baina nik ez dut minik sentitzen, 
ez dut plazerrik sentitzen… ez dut ezer sentitzen. Nire burmuinak 
zirkuitu-laburra sortu du ni babesteko eta ez dut jasaten ari naizena 
nire sentitzen. 

Bukaera, amaiera, akabera… ez darabilt besterik buruan.
Irrikaz itxaroten dut lipar hori. Onartu ez dudan arren, botere 

posizio batetatik, inposatua izan zaidan egoeratik ateratzeko une 
hori da desio dudana. Askatasun momentua, lasaitasun momentua. 
Berriro nire gorputzera bueltatu eta neure burua salbu ikusiko 
dudan momentua, alegia. Bizirik jarraitzen dudala baieztatzen 
dudan momentua. 

Noiz iritsiko da bukaera? Nolakoa izango da amaiera? Zer nolakoa 
izango da niretzat amesgaitz honen akabera? Eta galdera horien 
erantzuna bilatu nahian… supituki, esnatu egin naiz. 

Siderazio izenarekin ezagutzen den defentsa mekanismoa da nire 
lokamutsean deskribaturikoa; medikuntzaren munduan aski 
ezaguna, baina gizartean ezezaguna. Horrela, bortxaketa jasan 
ostean salatzera ausartzen diren biktimak konprenitzea, zaila egiten 
zaio jendarteari.

Bada, gai horrek garrantzia nabarmena dauka alor judizialean. 
Frantziako Magistratura Eskola Nazionalak, adibidez, 2013. urtetik, 
fenomeno horren inguruko formakuntza saioa eskaintzen du. Eta, 
programaren koordinatzailea den Begon-Bordreuil-ek dioenez, 
epaile askok formakuntza ostean hartzen duten jarrera guztiz 
ezberdina da. 

Boterean daudenek Frantziako eredua jarraitzeko hautua egin izan 
balute ere, joan den astean, Asparrenean, aurkitu zuten Sophia 
Losche-k bizi izan zuen amesgaitzak amaiera berbera izango zuen; 
egiteko asko baitago oraindik. Baina nago, La Manada auziaren 
ibilbidea eta horrek ezarriko duen jarraibidea ezberdina litzakeela. 
Amaiera ezberdinak lortzeko, eredua da irakasgai eraginkorrena eta 
aldatzeko inoiz ez da berandu.  

bat-batean nire 
gorPUtzetik at nago. 
begietan amorrUa 
eta ezintasUnaren 
malkoak dira... 

Amaiera desberdinak

aintzane UrrUtia
informatikaria



iruditan



Aurkeztu dituzte dagoeneko ekimenean parte hartuko duten lehenengo 
"bozeramaileak": Edurne Parro (Aenkomer), Itziar Azpeitia (kazetaria), Iñaki 
Garmendia (EGA Master), Paul Urkijo (zinemagilea), Martin Agirregabiria 
(Alaves), Carlos Villalba (erretiratua), Karmele Jaio (idazlea), Natasha Rueda 
(Goian Elkartea), Marina Sagastizabal (Mugimendu Feminista), Gorka Ortiz 
de Urbina (Zeledon) eta Askoa Etxebarrieta La Pulga (artista).
argazkia: alea. 

Gasteizko Euskaraldiaren 'hamaikakoa', prest 

Astekoak gizartea

JUanma gallego Gasteiz
Trebiñuko alkate Elena Ramirez 
eta Argantzungo alkate Roberto 
Ortiz de Urbina Espainiako Se-
natuan izan dira asteartean, haien 
udalerrietan egunero bizi den 
egoera senatariei azaltzeko. Bes-
teak beste, aferak hezkuntzari, 
nekazaritzari edota industriari 
nola eragiten dien azaldu dute. 
Eusko Jaurlaritzak duela gutxi 
egindako proposamena babestu 
dute bertan: auziarekin zerikusia 
duten instituzio guztien arteko 
lantalde bat osatzea, hain zuzen.

Bai PP zein PSOE alderdiek es-
kariari muzin egin diote. PSOEko 

senatari Marcelino Iglesiasek 
Arabako eta Burgosko diputazioek 
duela gutxi sinatu dituzten hitzar-
menetan sakontzeko eskatu du. 
Alkateek mahai gainean jarritakoak 
"gure herrialdeko barneko lurral-
deen %80an izaten diren arazo 
berdinak" direla babestu du, eta 

Gasteiztik hain gertu bizitzea tre-
biñarrentzat "abantaila" dela esan 
die.

Errenta handiagoa 
PPko Maria Begoña Contrerasek 
esan du alkateek azaldutakoa 
"errealitatearekin bat" ez dato-
rrela, eta Trebiñuko biztanleko 
errenta, EAEko errenta baino txi-
kiagoa izan arren, Burgosko bataz 
bestekoa baino handiagoa dela 
argudiatu du. 

Contrerasek beste argudio bat 
baliatu du eskariari ezetz esateko: 
Euskal Autonomia Erkidegoko 
enklabe bat Gaztela eta Leonen 
balego, "ez legoke liskarrik"; era 
berean, "gure estatutuen harro-
tasuna bi kasuetan" mantendu 
beharra dagoela erantsi du, "Bai 
Gaztela eta Leongoa zein Euska-
dikoa". 

Espero zen moduan, EAJ eta EH 
Bildu alderdiez gain, Unidos Po-
demos, ERC, PDeCAT eta Coalicion 
Canaria alderdiek auziari irten-
bidea emango liokeen edozein 
proposamen babestuko dutela 
aurreratu dute.

Roberto Ortiz de Urbina eta Elena Ramirez alkateek auziari irtenbidea emango dion lantalde bat eratzea eskatu dute. ALEA

trebiñuko eta argantzungo alkateek espainiako senatuan aurkeztu 
dituzte araba "ofizialaren" parte ez izateak dakarzkien arazoak; gaia 
jorratzeko lantalde bat eskatu dute. PP eta Psoe kontra azaldu dira.   

trebiñuko auzia, 
berriz senatura

alkateek esandakoa 
"errealitatearekin 
bat" ez datorrela 
babestU dU alderdi 
PoPUlarrak

JUlen iriondo aramaio/Goiena
Martxoaren amaieran Aramaioko 
Udalak onartutako aurrekontue-
tan bi inbertsio esanguratsu au-
rreikusi zituzten Bañera parkeko 
ingurunerako. Alde batetik, ur 
parke bat egitea; 110.000 euro 
bideratuko dira egitasmo horre-
tara. Eta bestetik, gaur egun jolas 
parkea dagoen inguru hori be-
rrantolatzea, parte-hartze proze-
suarekin herritarren iritziak jakin 
eta gero.  

Ekainaren erdialdean argitara-
tu zen lehenengo egitasmoaren 

lizitazioa; eta bigarren proiektua 
aurrera ateratzeko ere lanean 
dabiltza. Hiritikat eta Olgeta en-
presak kontratatu ditu Udalak 
prozesua aurrera eramateko –5.203 
euroko kostuarekin–, eta horie-

tako kideak askotariko batzarrak 
egiten ari dira asteotan. Eskolako 
ikasle, irakasle eta jantokiko lan-
gileekin egindako bileren ostean, 
umeekin batera parkea erabiltzen 
duten edo erabiliko luketen gu-
rasoekin ere elkartu dira dagoe-
neko. 

Aterpe baten beharra
Bilera horretan bildutako gurasoei 
eskatu zieten gauzetako bat izan 
zen parkerako proposamenak 
egitea, euren beharren araberako 
proposamenak, ez umeen ikus-
pegitik egindakoak. Horrela, ater-
pe baten beharra izan zen gehien 
errepikatu zena; izan ere, egural-
diak eragin handia du parkearen 
erabileran: euriak, batetik, baina 
baita eguzkiak eta hotzak ere, 
udan oso inguru beroa eta neguan 
oso hotza delako hura. 

Egindako beste proposamen 
batzuk izan ziren umeen zaintzan 
dauden bitartean eroso eta goxo 
egoteko leku bat prestatzea –gaur 
egun, mahaiak jolaslekutik urrun 
daudela eta jolasleku ondoko ha-
rrizko jarlekua egokia ez dela 
adierazi zuten, adibidez–, eta 
haurrak parkean jolasean ari diren 
bitartean gurasoek ere ariketa 
egiteko baliabideak jartzea; roko-
dromo bat edo eliptikak, adibidez.

Espazioen antolaketa eta disei-
nuaz arduratzen den Hiritikat 
enpresako Ibai Esteibarlanda ar-
kitektoaren arabera, nahi dutena 
da askotariko herritarren harre-
manerako izan ahalko den gunea 
prestatzea; Olgeta enpresako Itsa-
so Pagoagaren funtzioa, berriz, 
parkeak –kasu honetan bai, umeen-
tzako– izan ditzakeen espazio eta 
elementuen ezaugarri pedagogiko 
egokienak aukeratzea da.

Abuzturako diseinu proposa-
mena prestatu eta urtea amaitu 
baino lehen parkea egitea da ha-
sierako asmoa.Gurasoekin egindako bilkuran ateratako argazkia. juLEn iriondo

martxan da bañera parkea eraberritzeko parte-hartze prozesua; 
dagoeneko jaso dituzte san martin eskolako ikasle, irakasle zein 
jantokiko langileen proposamenak eta baita herriko gurasoenak ere.

aramaioko 
parkea, aztergai  

abUztUrako diseinU 
ProPosamena egin 
eta Urtea 
amaitzerako Parkea 
egitea da HelbUrUa 

e Ugarte lz. de arkaUte Gasteiz
Trebiñuko Txemi eta Asier Ocio, 
aita eta semea, Olagibel kaleko 4. 
solairuan dagoen odola emateko 
gunera hurbildu dira goizean, eta 
esku-ohe batean daude, etzanda. 
Zentroko medikuaren kontrola 
pasatu dute, eta erizain bat odo-
la ateratzeko hodiak jartzen ari 
zaizkie. Berriketan daude, lasai. 
Badakite hamar minutuko kontua 

besterik ez dela. Gero, ura eta 
jateko zerbait eskainiko dizkiete, 
eta oporrak hartuko dituzte. Urrian 
itzuli ahal izango dira berriro.

Odol-emaileen zentroan lau 
esku-ohe daude aferesiak egiteko, 
eta beste lau odola emateko. To-
kia soberan dago. Inoiz ez da 
ilararik sortzen. Are gutxiago uda 
partean, odol beharrak handitzen 
badira ere, odol-emateek behera 

egiten baitute. Aiala Elorza Sara-
sola Arabako Odol-Emaileen Sus-
tapen arduradunak ohartarazi 
duenez, urtero gauzak konplika-
tu egin ohi dira uztailean eta 
abuztuan. Urtean zehar ikaste-
txeetara eta enpresetara hurbil-
tzen da unitate mugikorra, baina 
udan institutuak eta lantegiak 
ixten dituzte; gainera, "oporre-
tara goaz eta ahaztu egiten zaigu 
odola eman behar dugula". 

Datuetan islatzen da behera-
kada: uztailean %30 behera egi-
ten du odol-emateak eta abuztuan 
%50. Alta,"Euskal Autonomia 
Erkidegoko ospitaleen beharrei 
erantzuteko egunean 400 dona-
zio behar dira", eta udan ez da 
kopuru hori betetzen.

Uda partean bezala, Gabonetan, 
Aste Santuan edo San Prudentzion 
ere donazioak murriztu egiten 
dira. Angel Sierra doktorea eta 
Arabako unitateko mediku-ar-

Txemi eta Asier Ocio, Arabako Odol-Emaileen Sustapen arduradun Aiala Elorzarekin hitz egiten. Estitxu ugArtE

odolaren premiak 
ez du oporrik
uda partean %30 eta %50 artean jaisten da odol-emateen kopurua. 
kanpaina berezia abian jarri dute arabako odol emaileen elkartetik, 
oporretara joan aurretik jendea odola ematera hurbildu dadin.

duradunak adierazi duenez, ga-
rai kritiko bat izan zuten urtearen 
hasieran, gripeak goia jo zuene-
ko unea Gabonetako oporrekin 
batera gertatu zelako, "baina 
normalean gure odol-emaileek 
oso ondo erantzuten dute". Izan 
ere, kasu horietan telefono bi-
dezko mezu bat bidaltzen diete 
odol-emaileei, eta berehala hur-
biltzen dira zentrora.

Unitate mugikorrarekin ahale-
gin berezia egiten dute abuztuan. 
"Gasteizko jaietan izango gara, 
Posta plazan, Santiago bezperan, 
eta abuztuaren 3an eta 7an. Gas-
teiztik kanpo unitate mugikorra 
Araba, Otxandio eta Deba Goie-
neko herrietara hurbilduko da, 
uda partean ere". 

Iraungitze data du odolak
Ociotarrek odola ematen bukatu 
dute, baina adi jarraitzen ari dira 
Elorzak odolaren osagaien irau-

gitze datari buruz ematen ari den 
azalpena. Aita-semea harrituta 
daude. "Ez nekien horren bizitza 
laburra zuenik odolak", aitortu 
du Asier Ociok. 

Motza da, bai. Sierra doktoreak 
azpimarratu duenez, Arabako 
unitatean jasotzen duten odole-
tik hiru osagai ateratzen dira: 
plaketak, plasma eta globulu 
gorriak. "Globulu gorriak 45 egu-
nez kontserbatu daitezke hoz-
kailu batean, plaketak dira haus-
korrenak, astebete kontserbatu 
daitezke 20-22 gradutako giro-
tenperaturan eta beti mugimen-
duan, eta plasma -80 gradutan 
gorde daiteke, bi urtez".

Hortaz, inoiz ez dago odolik 
soberan: "Hemen jasotzen dugun 
guztia erabiltzen da. Denetarik 
behar da, guretzat egokiena izan-

go litzateke jende gazte gehiago 
izatea, denbora luzeago izango 
direlako odol-emaileak".

Olagibeleko anbulatoriotik Gal-
dakaoko Transfusio eta Giza Ehu-
nen Euskal Zentrora bidaltzen 
dute jasotzen duten odola, egunean 
birritan: "Oso zabalduta dagoen 
ustea da pertsona bati ateratzen 
diogun odola beste bati jartzeko 
dela, baina ez da egia. Berez, trans-
fusioez gainera, kimioterapia eta 
erradioterapia tratamenduetan 
ere erabiltzen da odola, giza-ehu-
nen birsortzerako, ebakuntzak 
egiteko, botikak egiteko…".

Aferesien garrantzia
Tratamendu horietan guztietan 
aurrera egiteko, odolaren osagaiak 
ahalik eta kontzentratuen izatea 
inportantea da, eta horregatik, 
hain zuzen, odol-emate arruntaz 
gainera, aferesiak egiten dituzte 
anbulatorioan. "Aferesi batean 
ateratzen dugun plaketa kopurua 
lortzeko bost edo sei odol-emate 
arrunt egin behar ditugu", azaldu 
du Elorzak. Ordu erdi edo ordu-
bete eman behar du odol-emaileak 
esku-ohean etzanda; hortaz, sa-
rritan esperientzia duten lagunak 
aukeratzen dituzte aferesi trata-
mendua egiteko.

Odola ateratzen den momentuan 
bertan osagaiak bereizi egiten dira 
aferesian, eta, horrela, emaileei 
odol guztia atera beharrean, osa-
gai bat edo bi bakarrik ateratzen 
zaie, momentuan behar dena. 
Zerbitzuko mediku arduradunak 
zehaztu duenez, hori da egun 
zerbitzuaren muina.

Odolaren osagai bakoitzak badu 
bere helburua: hematieak hemo-
rragien kasuan, plaketak onkolo-
giako gaixoentzat nagusiki, eta 
plasmak bi bide ditu: transfusioak, 
batetik, eta transplanteak eta erre-
dura handiak, bestetik. Plasma-
rekin botikak prestatzen dira.

Nora jo

Gasteizko Olagibel 
anbulatorioaren 4. 
solairuan dago odola 
emateko puntu finkoa. 
Gutxieneko baldintza 
hauek bete behar dira 
odola emateko: 18 urte 
baino gehiago izatea eta 
60 urtetik behera, 50 kilo 
baino gehiago pisatzea, 
eta mediku azterketa bat 
pasatzea. 

Ordutegia:

• Astelehenetik ostiralera 
arte, 08:30etik 21:00ak 
arte.

• Larunbatez, 09:00etatik 
14:30ak arte.

Aiala Elorza Sarasola. E.u

"egUnean 400 
donazio beHar 
ditUgU beHarrei 
erantzUteko"
aiala elorza sarasola

Astekoak laburrean

esanak zenbakitan

"ETA desegin ondoren 
beharrezkoa da espetxe 
politika 
birformulatzea" 

JesUs loza
esPainiako Gobernuaren ordezkaria

"Espazio publikoan 
egindako gehiegikeria 
polizialak ez dira 
ikertzen"

maialen mtz. de marigorta
salHaketako eleduna

"Osakidetzaren Lan 
Eskaintza Publikoak 
ikasi behar dugun lezio 
bat eman digu" 

kePa Urigoitia
arabako medikuen elkarGoa

etxebizitzak
abetxukun oraindik instalatuta 
dauden aireko linea elektrikoak 
kentzeari ekin dio iberdrolak. aste 
honetan bertan amaituko dute 
lana. auzoko 19 etxebizitzatan 
zituzten babes isolatzailerik 
gabeko behe tentsioko airetiko 
linea elektrikoak. Halaber, 
kooperatiba plazako zazpi etxe 
teilatuen gainetik igarotzen den 
airetiko linea elektriko batekin 
hornitzen dira, eta hori ere 
kenduko da. Gasteizko udalak eta 
iberdrolak lankidetza-hitzarmena 
sinatu dute horretarako. 

19 

rockzaleak
azkena rock Jaialdiaren 
2018ko edizioan 31.250 pertsona 
izan dira, antolatzaileek adierazi 
dutenez. ostiralean mendizabalako 
kontzertu esparruan 15.050 
rockzale bildu ziren, eta, 
larunbatean, berriz, 16.200. Guztira 
36 talde izan dira arabako 
hiriburuan zabaldu diren agertokietan, bi egunetan. Van morrisonek eta 
Joan Jeet & the blackheartsek eskaini dituzte kontzertu nagusienak. 
Hurrengo edizioa 2019ko ekainaren 21ean eta 22an izango da, eta 
lehenengo taldea aurkeztu dute: Wilco talde amerikarraz gozatzeko aukera 
izango da, jaialdiaren antolatzaileek adierazi dutenez. 

31.250

azterketak
eraikinen egoera bermatzeko, 
1.988 azterketa egin dira 
Gasteizen. aste honetan amaitu 
da epea eraikinen azterketa 
teknikoa egiteko, eta udalak 
adierazi duenez, 50 urtetik gorako 
eraikinen %65,4k egin du 
tramitea. ikuskapen teknikoei 
esker, eraikinek dituzten kalteak 
antzematen dira, txosten batean 
jasotzen dira, eta egin behar diren 
konponketak zehazten dituzte 
teknikoek. 150 eta 500 euro 
arteko kostua du azterketa 
egiteak.

1.988

Lautadako AHTrik Ez Plataforma 
pozik agertu da mobilizaziorako 
deialdiak iragan larunbatean izan 
zuen erantzunarekin. Nabarmen-
du duenez, Madrilek aurkeztu 
duen proiektuaren kontrako ja-
rrera "erabatekoa" da Kuadrillan, 
eta bestelako irtenbide baten beha-
rra defendatu dute. Donemiliaga, 
Asparrena, Dulantzi eta Agurain-
go alkateek parte hartu zuten  AH-
Tren kontrako manifestazioan.

Lautadako AHTrik ez 
Plataforma, pozik 
erantzunarekin

Ehunka lagunek parte hartu zuten larunbatean manifestazioan. AHt-rik Ez pLAtAformA

Arabako Errioxako Mahats-bilke-
taren 25. edizioa Bilarren ospatu-
ko da, irailaren 16an, eta aste ho-
netan aurkeztu dute Errioxako 
Kuadrillako arduradunek festa 
iragarriko duen kartela. David Na-
vajasek irabazi du lehiaketa, Bila-
rreko sinbolo nagusiak jasoaz: 
Akelarrea,  sorginak, eliza, ardoa,  
mahastiak, eta Sorginaren Txabo-
la dira kartelaren protagonistak.

Akelarrea eta ardoa, 
Mahats-bilketaren 
festa iragartzeko

David Navajas, kartelarekin. bErbErAnA

Espainiako Sustapen Ministerioak 
abuztuko esleipena beteko balu, 
2019ko lehen hiru hilabetetan ha-
siko lirateke Nerbioiko araztegien 
obrak. Hori adierazi du Iñaki Arrio-
la PSE-EEko Ingurumen sailburuak 
Eusko Legebiltzarrean. Esleituta-
ko proiektuak 70,44 milioi euroko 
gastua du. Basaurbeko araztegiak 
15,19 milioi euroko kostua du, eta 
Markixanakoak 15,58koa.

Nerbioiko saneamendu 
lanak 2019an hasi 
nahi dituzte 

Araikoko mendatean, Pozarrate 
izeneko eremuan, Neolitoko mea-
tzariek ustiatu zuten silex harro-
bi bat induskatzeko kanpaina 
berria abiatu dute. Giza-Garape-
na Ikertzeko Espainiako Zentroa-
ren ikertzaile Andoni Tarriñok 
gidatuko du bertan lan egingo 
duen taldea.  Abuztuaren 3ra arte 
induskatuko dute Europako ha-
rrobi-egitura handiena.

Pozarrateko 
harrobiaren indusketen 
kanpaina hasi dute

Trebiñuko Pozarrate eremuan 2015. urtean hasi ziren indusketak. ALEA

Data jarri diete tebastarrei

e. Ugarte lz.de arkaUte martioda

Oraingoz, airean dagoen 
misterio bat da nola iritsi ziren 
tebastarren erlikiak Martiodako 
elizara, baina Arabako Foru 
Aldundiaren Zaharberritze 
zerbitzuaren egungo hipotesi 
nagusia da hezurrak nekropoli 
batetik atera zirela. Ikertzaileek 
badakite, ordea, Martiodako 
bilduma munduko 
ugarienetako eta 
interesgarrienetako bat dela. 
Bilduman daude erlikia ontzi 
bat, beira-arasak eta erretaula 
bat, gizakien hamazazpi 
burezur, aldaka zati bat, eta 
hainbat hezur luze osorik eta 
zati txiki ugari, brodatu eta 

parpailak dituzten oihalen 
apaingarriak dituztenak.

Gainera, Zaharberritze 
zerbitzuaren azken bi urteotako 
ikerketa lanak emaitza 
interesgarriak utzi ditu. Erlikiak 
XVII. mendekoak izan 
zitezkeela pentsatzeko zantzuak 
zeuden, "baina karbono 14 
probak berretsi du hezur zatiak 
III. mendekoak direla, Tebasko 
legioa hil zuten garaikoa hain 
zuzen ere". Hala azaldu du 
Arabako ahaldun nagusi 
Ramiro Gonzalezek ikerketa 
proiektuaren emaitzen 
aurkezpen ofizialean. 

Erlikiak Martiodako San Juan 
Ebanjelariaren elizako 
sakristian zeuden, eta Arabako 

Foru Aldundiko egoitzara 
eraman zituzten, 2015ean, 
zaharberritze lanarekin 
hasteko, eta horien jatorria eta 
benetakotasuna aztertzeko. 
Material eta euskarri 
askotakoak dira erlikiak, eta 
egoera ezin txarragoan zeuden 
aurkitu zituztenean. Intsektuek, 
onddoek eta karraskariek 
eginiko kalte ugari zituzten, eta 
mendeetan zehar pilatutako 
korrosio eta zikinkeri geruza 
handia. 

Zaharberritze sakona
Zaharberritze prozesu sakona 
egin du foru zerbitzuak. Hasiera 
batean, erlikien argazkiak egin 
zituzten, argi mota ezberdina 
erabiliz, eta X-izpien eta 
eskanerraren bidezko 
azterlanak egin zituzten. 
Bestalde, tratamendua egin 
aurretik eta horrek iraun zuen 
bitartean, berrogeitik gora lagin 
hartu zituzten, eta hezur 
hondakinen antropologia-
azterlana ere egin zuten. 
Gainera, aurkitutako landareen 
ikerketa botanikoa, eta hainbat 
hezurretan aurkitutako lakreen 
sigilografia aztertu dituzte.

Tebasko legioaren aztarnarik  
inportanteenak Europako 
iparraldean agertu dira: "Santu 
eta martirien erlikiak balio 
handiko objektuak ziren, eta 
elizaz gain, nobleek eta 
erregeek horiek lortzeko bide 
guztiak erabiltzen zituzten, 
babesa eta prestigioa ematen 
zietela uste zutelako".Martiodan aurkitutako Tebasko legioaren erlikiak zaharberritu dituzte. AfA

martiodan aurkitutako tebasko legioko erlikiak zaharberritu dituzte, eta horien jatorria ikertzen ari dira; 
karbono 14ak baieztatu du hezur hondakinak iii. mendekoak direla, legioa hil zuten garaikoak hain zuen.

JUanma gallego

Mondragon Unibertsitatean 
ikus-entzunezko ikasketen 
hirugarren maila bukatu berri 
du Egoitz Diaz Ibargoitiak 
(Gasteiz, 1997), baina, dagoene-
ko, hainbat film labur grabatu 
ditu. Argi dauka zinemagintzan 
aritu nahi duela. Oihaneder 
Euskararen Etxeak bultzatutako 
Gazte Sortzaileak bekaren 
bosgarren edizioari esker, 
Atabala eta euria izeneko lana 
grabatu du. 
Nola hasi zinen zinemagintzan? 
Unibertsitatera joan nintze-
nean, bertako hainbat ikaslere-
kin batera grabaketak egiten 
hasi nintzen. Orain, lau bat 
lagun ari gara horretan, baina, 
proiektuaren arabera, jende 
gehiago batzen zaigu. Hainbat 
lehiaketatan sariak irabazi 
ditugu: Artium museoak 
antolatzen duen Zine Express 
lehiaketan eta Durangoko 
Azokan izaten den Kameratoian 
sariak irabazi ditugu. 
Orain arte fikzioa jorratu duzu. 
Zergatik?
Fikzioak errealitatera jauzi 
egiteko aukera eskaintzen 
duelako: modu horretan, 

errealitatearen irakurketa 
txukuna egin daitekeela 
iruditzen zait. Orain arte, 
adibidez, emakumeen eskubi-
deak edota euskararen egoera 
landu ditut, fikziotik abiatuta. 
Etorkizunean ere fikzioa 
lantzen jarraitzeko asmoa dut. 
Zineleku egitasmoan ere parte hartu 
duzu. Nolako esperientzia izan da?
Oso interesgarria. Batetik, 
ikus-entzunezkoen inguruko 
interesa duten lagun berriak 
egiten dituzulako bertan, eta, 
bestetik, profesionalekin lan 

egiteko aukera dagoelako; 
haiekin batera ikastea oso 
lagungarria da.
'Gazte sortzaileak' bekari esker film 
labur bat egin berri duzu...
Hala da. Lagun batek Joseba 
Sarrionandiaren Atabala eta 
euria liburua utzi zidan, eta, 
batez ere, liburuari izena 
ematen dion istorio laburra 
asko gustatu zitzaidan. Amona 
baten eta bere ilobaren arteko 
istorioa kontatzen da bertan, 
eta atabala da, hain zuzen, 
bizitza aldatuko dien elemen-
tua. Istorioa berez drama bat 
da, baina nik bereziki fantasia 
eta euskal mitologia gustuko 
ditudanez, nire erara egokitzea 
bururatu zitzaidan, drama 
fantastikoa bihurtuz. 12 
minutuko film laburra da, eta 
maiatzean Oihanederren 
estreinatu genuen. 
Noiz ikusi ahal izango da filma?
Momentuz ez dugu plazaratu, 
zinema jaialdietara bidali behar 
dugulako. Halako produktu bat 
egiten duzunean, beti zalantza 
berdina sortzen zaizu, eta zaila 
da asmatzea: jendeari zabalduz 
gero, berehala publiko zabal 
batengana iristeko aukera duzu, 
baina ezingo zenuke aurkeztu 

"Sarrionandiaren istorio bat 
drama fantastiko bihurtu dut"
EGOITZ DIAZ IBARGOITIA 'atabala eta euria' film laburraren eGilea

Egoitz Diaz Ibargoitia zinemagilea. ALEA

jaialdietara. Normalean, film 
labur baten bizitza bi urtekoa 
da jaialdietan; gero zabaldu 
ahal izango dugu. 
Lan asko ematen al du halako film 
labur bat grabatzeak?
Bai, prozesu luzea da. Atabala 
eta euria grabatzeko ideia duela 
urtebete edo abiatu zen, baina 
grabatu baino lehen zazpi 
hilabeteko aurre-produkzioa 
egin behar izan dugu. Jendea 
askotan konturatzen ez bada 
ere, denbora asko behar da 
filme batean beharrezkoak 
diren gauzak antolatzeko. 
Grabaketaren egunean den-
dena prest izan behar duzu; 

egun horretan zerbait prest ez 
badago, akabo. 
Nolakoa izan da grabaketa?
Hamabost bat lagunek parte 
hartu dugu. Filmaren zati bat 
Otzarretako basoan [Zeanuri] 
grabatu dugu. Errementari 
filma grabatu zen toki berdi-
nean, hain zuzen. Inguruneak 
oso ukitu fantastikoa ematen 
dio istorioari. Egun horretan, 
tamalez, lainorik ez genuen 
izan. Hurrengo egunean Lagako 
hondartzara [Ibarrangelu] joan 
ginen grabatzera, eta bertan 
haizeak arazo dezente eman 
zigun. Bestalde, soinu banda 
propioa izateko zortea izan 

dugu. David Juarez Gasteizko 
musikaria prest azaldu zen 
soinu banda egiteko, eta 
filmean funtsezkoa izan da, 
ehuneko berrogeita hamarra 
musika baita.
Aro digitalarekin batera aldaketa 
asko izan dira ikus-entzunezkoen 
alorrean. Nola ikusten duzu etorki-
zuna?
Zinema komertzialari dagokio-
nez, gero eta gehiago, online 
kontsumitzen da, plataforma 
digitalen bitartez, eta horrek 
gauzak zaildu ditu. Kontuan 
izan behar da film bat egitea 
oso garestia dela: ekipo tekni-
koak diru asko balio du, eta 
jende askok parte hartzen du 
prozesuan; askok modu 
boluntarioan lan egin behar 
dute, gainera. Zorionez, orain 
Euskal Autonomia Erkidegoan 
gero eta laguntza gehiago 
ematen ari dira, baina ez da 
nahikoa. Baina, bide zaila 
izanda ere, honetan jarraitu 
nahi dut. Orain, unibertsitatean 
Stendhal izeneko beste film 
labur bat egiten ari gara. 
Graduko ikasketak bukatzean, 
master bat egitea gustatuko 
litzaidake, zinemagintzan 
sakontzeko. 

Guztira, hamabost bat lagunek parte hartu 
dute Otzarretako basoan eta Lagako 

hondartzan egindako grabazioan.
Argazkiak: Egoitz Diaz Ibargoitia.

Sustraiak elkar errotzen

anakoz amenabar Gasteiz

Neguan hasi zen forma hartzen. 
Aurretik hainbat modutara 
diskoak kaleratu eta gero, 
autoekoizpenera jotzea erabaki 
zuten Izaki Gardenak, Montauk 
eta Joseba B. Lenoir taldeko 
kideek. Bakoitza bere lanaz 
arduratuta, baina elkarlanerako 
aukera emanez. Hala sortu dute 
Erro zigilua, autogestiorako 
bilgunea, elkarri lagundu eta 
babesa emateko, baina helburu 
komertzialik ez duena. 

Hala Bedin aritutako 
beteranoak eta lagunak dira, eta  
lan batzuk elkarrekin egiteko 
batu dira zigilu berrian. "Ez 
dauka zentzurik talde bakoitzak 
lan bera egin behar izatea disko 
bat ateratzen duen bakoitzean, 
eta, gainera, besteekin kontatu 
gabe. Halakoetan, taldeak 
batzea laguntza ematen digu 

elkarri eta traba gutxi", azaldu 
du Jon Aranburu zigiluko 
koordinatzaileak.

Eszenan halako bilgune bat 
faltan botatzen zuela onartu du 
Joseba Baleztenak, musikarien 
artean lagundu eta proposamen 
berriak ekarriko dituena. Garai 
batean, sare sozialen 
loraldiaren aurretik, 
kontzertuetan elkartu eta 
kolaborazioak sortzen zirela 
gogoratu du: "Gaur egun 
bakoitza gure etxean gaude 
post-ak publikatzen, egiten 
duguna ezagutzera emateko; ez 
dugu elkar topo egiten 
lokaletan, eta kontzertuetan 
justu justu".

Hiru taldek osatzen dute 
zigilua –erro.eus– , eta horien 
lanak kaleratuko ditu aurten, 
baina, aurrera begira, beste 
talde batzuk ere izango dute 
aukera. Dagoeneko plataforma  

digitalean aurki daitekeen 
Joseba B. Lenoirren 
singlearekin abiatu dira, baina 
Izaki Gardenak eta Montauk 
taldeek udazkenean kaleratuko 
dituzte euren diskoak; Sevillako 
La Mina estudioan grabatzen 
ari da Izaki Gardenak zortzi 
kanta izango dituen diskoa, eta 
zazpi izango dituen bigarren 
lana grabatzen hasi da, aste 
honetan bertan, Montauk.

Lehenengo aurkezpena
Bi kantuko singlea aurkeztu du 
Joseba B. Lenoirrek, CDan, Nico 
Bleach marrazkilariaren 
ilustrazioarekin. Australiako 
Spencer P. Jones-en bertsio bat 
(Haiek izorra nahi haute) eta 
Josebaren beraren kantu bat 
(Kantu odolustuen  bluesa) ditu 
lanak. Oraingoz, udan emango 
dituen kontzertuetan bakarrik 
erosi ahal izango da. 

Montauk, Joseba B. Lenoir eta Izaki Gardenak taldeetako kideak, Erro zigiluaren aurkezpenean. AinHoA bEnito

erro musika zigilua aurkeztu dute izaki Gardenak, montauk eta Joseba b. lenoir Gasteizko taldeek; 
autogestiorako plataforma izan nahi du, elkarri lagundu eta euren lanak ezagutzera emateko.

D enbora ez da gelditzen, 
aurrera doa guk nahi 
ala ez. Urteak igaro dira 

Agnes Vardak zinema munduan 
lehenengo urratsak egin 
zituenetik, 89 urte ditu, nagusia 
da dagoeneko. Ez du ondo 
ikusten, begiekin esan nahi dut, 
lauso, baina hortan darrai, 
begirada ez delako bakarrik 
begien kontua.

Agnes zintzoa da, gardena, 
ona. Entzuten dakien 
horietakoa, begiratzen dakiena, 
agerikoa da hau guztia azken 
lanean: Aurpegiak, herriak. 
Dokumetal in itinere berezia 
proposatuko digu, road movie 
hunkigarria, bera bezalakoa, 
inuzentea eta alaia, naifa. JR 
argazkilari gaztearekin batera, 
helburu argirik ez duen 
ibilbidea hasten du. Elkar 
eragingo diote bidaian zehar, 
ikuspuntuak elkarbanatu, 
eztabaidatu eta adostu. 
Ibilbidean denboran zehar 
bidaiatuko dute, jendearen 
begietan murgildu, paisaietan, 
herrietan, bizitza istorio 
desberdinetan, herri eta 
herritarrenetan.

Ahaztua dugulako iragana, 
eraikin zaharkitu baten 
hondakinak bide ertzean. 
Vardak historia atalak 
berreskuratuko ditu, goraipatu, 
behar duten lekua eman. 
Ahotsa emango die, eta irudia. 
Gaurkotasuna errukigabea 
delako garaiotan, bizkorra, 
etengabekoa, ekoizkin bat. 
Gaurkotasuna produktu bat 

bilakatu delako, eta guk 
produktu erakargarriak 
eskuratzeko egarri garen masa 
ikasia besterik ez. Iraganak guri 
bost, zertarako? Ez dezagun 
atzera begiratu, kontuz, ez 
gaitezen zorabiatu.

Herritar xumeekin topo 
egingo du, herri txikietako 
jendearekin, inoiz eraikitzera 
iritsi ez ziren auzoekin, 
baserritarrekin, postariekin, 
lantegiko langileekin. Eta 
guztiek izango dute zer esan, 
Agnes begiratzen dakien 

horietakoa delako. Eta ez 
bakarrik begiekin, edo 
kamerarekin: bizitako istorioak 
gogoratzen ditu, eta hauetan 
parte hartu zuten pertsonak. 
Batzuk dagoeneko utzi gaituzte, 
besteak urrun daude, 
oroitzapenean beti, Godard 
bezala, mamu bat.

Hausnarketarako bidea 
proposatzen duen dokumentala 
da. Alaia, zintzoa eta ederra, 
bera bezalakoa, bihotz onekoa. 
Denboraren igaroaz arituko 
zaigu, belaunaldien arteko 
oinordetzaz, memoriaren 
garrantziaz.

Agnesek badaki denborak 
norabide bakarra duela, eta argi 
ikusarazten da zintan, paisaia 
zaharkitu, ahaztu, latzetan 
arituko direlako JR eta bera. 
Galdutako espazioei bizi berri 
bat emanez, ahotsa, 
lekukotasuna. Istorio guztiak 
kontatuak izateko eskubidea 
dutelako, galdera egokiak 
aurkitzen ditugunean bakarrik 
irekitzen direlako ateak, 
Vardarenean beti zabalik 
direnak.

Probestu beraz bidaiaz, eta 
igo dokumentaleko bikotearen 
polaroidera, bertatik istorio 
arruntenak harrigarrienak izan 
daitezkeela ikustera helduko 
zaretelako.   

'Visages, villages'

denboran zeHar 
bidaiatUko dUte, 
Jendearen begietan 
mUrgildU, Herrietan, 
Paisaietan... 

'visAgEs, viLLAgEs'

mikel zUmeta
zinemazalea

zinema

argazkia: PHot.ok
testUa: mirian biteri

Arabako ipar-mendebaldeko mu-
turrean dago Artziniega, Bizkaiko 
eta Burgosko mugetan. Hiribildua 
izen bereko errekaren eskuinal-
dean dago kokatuta, 210 metroko 
altueran.

Historia idatzia 1272. urtean 
abiatu zen, Gaztelako errege Al-
fonso X. Jakitunak hiri-gutuna 
eman zionean. Ordutik, lurzorue-
tarako gaietarako Bizkaiko fo-
ruaren arabera gobernatu 
zuten bitartean, ekonomia 
nahiz zergekin lotutako 
arazoetarako, berriz, 
Gasteizko forua erabili 
zuten.

1370. urtean Don 
Tello hil arte, Artzinie-
ga Bizkaikoa zen; bai-
na horren heriotzare-
kin Enrike II. anaia 
geratu zen lurren jabe, 
eta horrek, aldi berean, 
Pero Lopez de Aiala kan-
tzilerrari eman zion urte-
bete beranduago. Bizkaikoa 
izan zen bitartean, jauntxoak 
izendatzen zituen alkateak; on-

doren, herriak berak aukeratu 
zituen batzar irekian.

Erdi Aroan, asko izan ziren lu-
rraldeak eskuratzeko bandoek 
egindako gudak; merkataritza-
rako toki estrategiko batean ze-
goen, itsaso eta goi-lautadaren 
artean; eta hortaz, leinu aberatsak 
eta garrantzitsuak finkatu ziren 
bertan. 

Erdi Aroa amaitzean, hedapen-
aldia jasan zuen eta harresitik 
kanpoko guneak okupatu ziren. 
Gainera, Ameriketatik ekarritako 
aberastasunak ere eragina izan 
zuen garapenean; esaterako, 
1590ean Pedro Saenz de Ubaldi 
batxilerrak ospitalea egin zuen 
parrokia aurrean. XVIII. eta XIX. 
mendeetan, eskualdeko merka-
taritza gune nagusia izan zen 
hiribildua. Bestalde, azken guda 
karlistan, hainbat bataila jasan 

zituen, eta ondorioz, artxiboa 
eta erregistro zibila erre ziren, 

garrantzi handiko agiriak 
galduz. 

1995tik Monumentu 
Multzo Historiko-artis-
tikoa da Artziniega.  
Datu bat: 46 armarritik 
gora daude hiriguneko 
hainbat estilotako etxe, 
jauregi eta dorretan 
banatuta. Aipamen be-
rezia merezi dute Ortiz 

de Molinillo Velasco do-
rreak, Goiko plazak eta 

udaletxe zaharrak, Bengoa 
dorreak, Aranguren eta La Mora 

jauregiek, elizak edota udaletxe 
berriak eta frontoiak. 

Artziniega

Kuadrilla: Aiaraldea.
Udalerria: Artziniega.  
Biztanleak: 1.761 (2017ko Eustaten datuen arabera).
Bitxikeria: 1674. urtean, Arabako Batzar Nagusietan Artziniegako 
prokuradorea arbuiatu zuten, gaztelaniaz ez zekielako.

Ondare bereziko gunea

   eman zUen arabako txoko kUtUnaren berri. erredakzioa@alea.eus

Gure bazterrak

Irakurleen txokoa

Indarrean dagoen LOPD 15/1999 legearen arabera, 
jakinarazten dizugu zure datu pertsonalak ARABAKO 
ALEAren fitxategi batean sartuko direla. Datu-bilketa 
honen helburu bakarra da indarrean dagoen sustapena 
kudeatzea. Eskubidea izango duzu datuotan sartzeko, haiek 
zuzentzeko edo ezeztatzeko, helbide honetara idatzita: 
harpidetza@alea.eus

Postontzia

zozketak

Telefonoz: 945 71 60 09
On-line:  alea.eus/harpidetzak

E-mailez: harpidetza@alea.eus

Babestu Arabako euskarazko 
kazetaritza, eta jaso ALEA astero 

zure etxean (55 euro urtean). 

Irabazleak:
Gorbeia zinemarako 2 sarrera Marina Aguayo (Gasteiz).
Florida zinemarako 2 sarrera Ane Larrañaga (Gasteiz).
ALEA aldizkariaren harpidetza Javier Aldama Bengoa.
ALEA aldizkariaren harpidetza Lorea Fernandez de Larrinoa.

Isabel Elizondo Larreina Gasteiz
"Familiaren bizkarrezurrari... Zorionak!!! Ez 
ginateke ezer izango zu gabe, amatxito. Segi 
aurrera, zailtasunei aurre egiten eta beti bezain 
indartsu! 66 musu!!

Afu Ra-ren kontzertua
Jimmy Jazz aretorako 2 sarrera solte.
Eman izena uztailaren 3a baino lehen.

PARtE hARtU  www.alea.eus/zozketak
Jaso ALEAren buletina zure e-mailean: 
alea.eus/buletina

Jarraitu ALEA sare sozialetan:

facebook/arabakoalea

@arabakoALEA

AgendA  ekainaren 29tik uztailaren 5era

Euskararen agenda

musika

LAPuebLA de LAbArcA zea mays
doctor deseo, riot propaganda, 
kaotiko, flitter, EH mertxe, Eskorbuto, 
El drogas eta gatibu taldeekin batera. 
Lapuebla rock fest jaialdian.
Ostirala 29 eta larunbata 30, 
19:00etatik aurrera, ikastolan.

gAsTeiz nogen
kortxeak & krispetak zinema 
zikloaren barruan. oihaneder 
Euskararen Etxearen eskutik.
Ostirala 29, 21:00etan, Falerina 
lorategian.

ArAiA drindots
Ostirala 29, 24:00etatik aurrera, 
plazan.

eLTziego antton aranburu
Larunbata 30, 20:00etan, herriko 
plazan.

ArAiA lisker
Herriko jaien barruan.
Igandea 1, 20:00etan, herriko 
plazan.

gAsTeiz trizak
jazzaharrean jaialdiaren barruan. 
julen izarra, Hasier oleaga eta jon 
pirisekin.
Asteartea 3, 20:45ean, Parral 
tabernan.

gAsTeiz azkaiter Pelox
jazzaharrean jaialdiaren barruan. 
unai Azkarate, Aitor Aranburu eta ion 
zabaletarekin.
Osteguna 5, 20:00etan, Gorbea 
Bodegoian.

haurrak

ArAiA Haurrentzako jolasak
kalaka taldearen eskutik.
Ostirala 29, 11:00etan, herriko 
plazan.

gAsTeiz Haurrentzako jolasak
zaharraz Harro jaien barruan. baikor 
taldearekin, umeentzako jolasak 
izango dira.
Larunbata 30, 11:00etan, Rafa 
plazan.

ArAMAio ipuin kontaketa 
musikatua
Amelie, ipuinen jostune ipuina.
Astelehena 2, 12:30ean.

gAsTeiz 'ondorengoak' antzerkia
zirika zirkus taldearen eskutik. 
publiko guztientzat. dibertikale 
jaialdiaren barruan. 
Osteguna 5, 19:30ean, Ibaiondo 
gizarte etxean.

bEstElakoak

MurgiA zuia euskaraz eguna
sormena plazara! ekitaldia 
aurkeztuko dute zuiako kultur 
taldeek. ostean, Euskaraldiaren 
aurkezpena egingo dute, eta herri 
bazkaria eta erromeria izango dira. 
Larunbata 30, 11:00etatik aurrera, 
plazan.

gAsTeiz erdi aroko hirigunea 
ezagutzeko bisitaldia
Alde zaharreko leku esanguratsuenak 
eta harresia ezagutzeko bisitaldi 
gidatua. Aurretik izena eman behar 
da: 945-16 15 98.
Igandea 1, 11:30ean, turismo 
bulegotik abiatuta.

gAsTeiz 'gasteiztarrak arraun 
the world' lehiaketa
udako argazki-hizki lehiaketa. udako 
bidaiak argazki eta testuen bidez 
kontatzeko lehiaketa. oihaneder 

eratu

ArAiA eratu eta ze esatek!
Herriko jaien barruan. 
Larunbata 30, 23:30ean, herriko plazan.



Euskararen Etxearen Eskutik. 
Argibide guztiak: oihaneder.eus
Irailaren 21era arte.

beste batzuk

musika

AMurrio euskadiko ikasleen 
Jazz orkestra
Ostirala 29, 20:00etan, Amurrio 
antzokian.

gAsTeiz kakofunk eta maya 61
Ostirala 29, 21:00etan, Arkillos 10 
etxe okupatuan.

gAsTeiz skeletonwich eta 
nuclear revenge
Larunbata 30, 20:00etan, Urban 
Rock Concept aretoan.

dordoNiz Jukevox
Larunbata 30, 20:00etan, plazan.

gAsTeiz diego Vasallo
Larunbata 30, 20:30ean, Santa 
Maria katedralean.

ArAiA txistulari alardea
inocencio mujika taldearekin.
Igandea 1, 13:30ean, herriko plazan.

antzErkia

gAsTeiz '¿Por qué lloras marie?'
marie de jongh konpainiaren eskutik. 
dibertikale jaialdiaren barruan.
Astelehena 2, 19:30ean, 
Zabalganeko gizarte etxeko plazan.

bEstElakoak

guArdiA kalejira
biasteriak lagun taldearen kalejira, 
malatxo txarangarekin batera.
Ostirala 29, 13:00etan.

gAsTeiz 'sacamantecas, caso 
abierto' bisitaldia
bisitaldi gidatua, gasteizko hiltzaile 
ezagunaren inguruan. Aurretik izena 
eman behar da: 945-14 87 94.
Larunbata 30, 21:00etan, Plaza 
Berritik abiatuta.

gAsTeiz 'baronesa' filma
zinema gaur zikloaren barruan.
Asatelehena 2, 19:30ean, 
Montehermoso kulturunean.

alea

gAsTeiz 'saguzarren gaua' bisitaldia
salburuko hezegunean bizi diren saguzar espezieak ezagutzeko bisitaldi gidatua. 
Ostirala 29, 20:00etatik aurrera, Ataria gunean.

